Né nder té Ismail Kadareseé

I ftuar pér té kontribuar né njé numér special té revistés ExLibris
kushtuar ditélindjes sé 85-té té shkrimtarit t€ madh Ismail Kadare,
pyes veten se cfaré do té ishte ajo gé do té kisha pér té théné
pikérisht uné, pérkthyesi e veprave té tij né gjuhén gjermane pér
afro dyzet vjet. Mund té flisja pér pérvojat e fituara né pérkthimin e
njé numri mjaft té madh té romaneve, novelave, tregimeve, eseve
dhe poezive nga dora e tij, mund té tregoja pér pérshtypjet e mia
nga takimet e shumta qé kishim gjaté asaj kohe té gjaté, me rast té
aktiviteteve letrare né botén gjermanishtfolése, té turneve leximi qé
kemi béré bashké né Gjermani, Austri dhe Zvicér, por edhe
familiarisht. Mirépo, hapésira qé kam né dispozicion nuk mjafton
aspak pér té béré dicka té tillé.

Prandaj mendohem dhe i béj vetes pyetjen: Sa i pérket veprimta-
risé sé Ismail Kadaresé, ¢faré éshté mé e réndésishmja, ajo qé - nga
kendveshtrimi im - duhet théné patjetér? Dhe arrij né kété pérgjigje:

Duke mos nénvleftésuar veprimtariné e tij pas vitit 1992, mendoj
se merita mé e madhe e Ismail Kadaresé éshté ajo se me krijimtari-
né e tij né kohén e errét té sundimit komunist ka mbrojtur dhe ruaj-
tur integritetin dhe dinjitetin e letérsisé shqiptare.

Jam i vetédijshém se kétu mund té hasem me kundérshtime.
Eshté absolutisht legjitime té diskutohet pér rolin dhe pérgjegjésiné
e krijuesve né regjimet totalitare. Por né géndér té kesaj debate du-
het té jeté krijimtaria e tyre. Sipas bindjes sime né thelb ka tre kate-
gori krijuesish né sistemet totalitare: apologjetét e padenjé dhe
palacot oborri té regjimit, luftétarét kokékrisur té sé vértetés, té cilét
zakonisht paguajné shtrenjté pér guximin e tyre, dhe ata qé arrijné
né njé faré modus vivendi pér té ruajtur kushtet pér té vazhduar
punén e tyre. Té parét nuk vlejné as té pérmenden, té dytét
meritojné gjithé respektin dhe dashuriné toné, ndérsa té tretét
mirékuptimin toné kritik: duhet té gjykohen pas veprave té tyre.

Né kushtet e regjimit jashtézakonisht té egér dhe shpirtlig komu-
nist né Shqipéri, tani citoj veten, Ismail Kadareja éshté treguar abso-



lutisht mospérfillés ndaj dogmés estetike zyrtare té realizmit komu-
nist, duke krijuar vepra letrare me peshé botérore.

Kjo nuk ishte aspak e lehté. Pér pushtetarét komunisté, realizmi
socialist nuk ka gené thjesht njé teori letrare, njé doktriné midis
doktrinave, por njé armé vrastare né fushén e estetikés. Vazhdoj té
citoj veten: Elemente pérbérése e njé vepre prototipike té realizmit
socialist jané denoncimi, ndjekja, diskriminimi, burgosja dhe shpesh
heré edhe eliminimi fizik i té ashtuquajtur "armiqve té klasés";
arsyetimi ose justifikimi i poshtérimit té skajshém té njé numri té
madh njerézish té pafajshém vetém pér shkak té rrethanave té tyre
familjare, botékuptimore, seksuale e késhtu mé radhg, té ciléve u
mohoheshin té drejtat elementare e njeriut; thjeshtézimi deri né
karikaturé té marrédhénieve shogérore (o mik, o armik); etablimi i
urrejtjes si element baze i shoqérisé dhe politikés edhe né letérsi;
justifikimi i njé diktature té pérgjakshme té njé pjese té popullsisé
mbi tjetrén (né teori) gjegjsisht té (udhéhegésve té) partisé mbi
gjithé popullsiné (né praktiké), e té tjeré.

Pra, mospérfillja ndaj késaj doktrine pérbénte njé sfidé ndaj
regjimit komunist. Ismael Kadareja, duke mos lejuar gé hija e dog-
més komuniste t'ia errésonte veprén, i ka provuar botés gé letérsia
shqiptare ishte né gjendje t'i bénte ballé diktaturés totalitare dhe
meritonte njé vend té nderuar né tempullin e letérsisé ndérkombé-
tare. Dhe kjo nuk éshté pak.



